Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Martínez Urionabarrenetxea jaunak aurkeztutako galdera, Nafarroan ETBren LTD bidezko emisioak berehala eten behar direla ezartzen duen Industriaren zehapen-espedienteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeari atxikitako foru parlamentari Koldo Martínez Urionabarrenetxea jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

Apirilaren 18an, Nafarroako Gobernuak izan zuen Industria Ministerioak ETBri irekitako zehapen-espediente baten berri; horren bidez, ETBri jakinarazten zitzaion “ETBk TDT bidez Nafarroan daukan emisioa bertan behera utzi behar zuela berehala”. Hori ikusita, hurrengo asteazkenean, hau da, apirilaren 20an, Foru Gobernuak erabaki zuen neurri hori kentzeko eskatzea eta espedientean agertzea. 

Ondoren, Nafarroako Gobernuaren eledun Ana Ollok zehaztu zuen ezen espedientea aurreko Nafarroako Gobernuak 2015eko martxoan aurkeztu zuen salaketa baten ondorioz hasi zela, eta beraiek ez zutela salaketa horren berri izan. 

Gertatuaren larria dela-eta, eta azkenean informazio, prestakuntza eta aisia iturri hori eskuratzea eragozten bazaio Nafarroako gizarteari ekar diezaiokeen kaltea ikusita, parlamentu-talde honek galdera hau egiten du: 

Ollo kontseilariak zer-nolako balorazioa egiten du informazio hori ezkutuan utzi izanari buruz? 

Zein pauso emanen ditu Gobernuak, Nafarroako herritarrek ETBren TDT bidezko emisioa eskuratu ahal izan dezaten, Nafarroako Parlamentuak berak 2013ko abenduan onetsi zuen bezala? 

Iruñean, 2016ko apirilaren 21ean 

Foru parlamentaria: Koldo Martínez Uriona-barrenetxea

